
CONVENIO DE COLABORACION ENTRE A XUNTA DE GALICIA, A DEPUTACION
PROVINCIAL DE PONTEVEDRA E O CONCELLO DO GROVE PARA O MANTEMENTO
DUN GRUPO MUNICIPAL DE ATENCION A EMERXENCIAS

Santiago de Compostela, 27 de setembro de 2018
REUNIDOS

Dunha parte, José Manuel Cores Touris, delegado territorial de la Xunta de Galicia en
Pontevedra, facultado para a sinatura deste convenio por . resolucién do 13 de setembro de
2018 do vicepresidente e conselleiro de Presidencia, Administracions Publicas e Xustiza.

Por outra parte, Maria del Carmen Silva Rego, presidenta da Deputacion Provincial de
Pontevedra, en virtude das atribucions que lle confire o artigo 34.1.b) da Lei 7/1985, do 2 de
abril, reguladora das bases de réxime local.

Por outra parte, Juan Antonio Cacabelos Rico, alcalde do Concello do Grove, actuando en
virtude das facultades representativas que lle atriblen o artigo 21.1 b) da Lei 7/1985, de 2
de abril, reguladora das bases do réxime local e o artigo 61.1.a) da Lei 5/1997, do 22 de
xullo, de Administracion Local de Galicia.

Os reunidos actian no exercicio dos seus cargos e, na representacion que ostentan,
recofiécense capacidade para obrigarse nos termos do presente convenio de colaboracién e
para o efecto

EXPONEN

Primeiro. A Lei 40/2015, de 1 de outubro, de Réxime Xuridico do Sector Publico e a Lei
5/1997, do 22 de xullo, de Administracion Local de Galicia (en adiante LALGA), recollen ao
longo do seu articulado o principio xeral de colaboracion interadministrativa.

Segundo. A Constitucién Espanola sinala no seu artigo 103 que a Administracion debe
actuar de acordo, entre outros, cos principios de eficacia e coordinacién. Seguindo este
mandato  constitucional, compre impulsar politicas publicas de cooperacion
interadministrativa en especial no mantemento dos servizos publicos de caracter local que
tefien un impacto directo na calidade de vida das persoas.

Asemade, o actual contexto de austeridade e control do gasto publico no que se desenvolve
a actuacidon do conxunto das administraciéns obriga a activar medidas tendentes & xestién
eficiente dos recursos disponibles, co obxecto de garantir a prestacion de servizos a
cidadania en condicions de calidade e igualdade.

Terceiro. Entre as competencias que lle corresponden & Xunta de Galicia en materia de
relacions coas entidades locais galegas, de acordo co disposto nos artigos 194 e 195 da
LALGA, figuran as de cooperacion e colaboraciéon, que poderan materializarse, entre outras
posibilidades, a través da subscricion de convenios.

Especificamente, o artigo 91 da LALGA establece que os concellos turisticos e a Xunta de
Galicia poderan subscribir convenios para establecer as formulas de asistencia e coordinacion
destinadas a garantir a prestacion dos seus servizos mais caracteristicos e, en especial, a

proteccion da salubridade e hixiene no medio urbano e natural e nas praias e costas, asi
como tamén a proteccion civil e a seguridade cidada.

O artigo 48 da Lei 40/2015 de 1 de outubro, de Réxime xuridico do Sector Publico, establece
que as administraciéns publicas, no ambito das suas respectivas competencias, poden
subscribir convenios con suxeitos de dereito publico e privado, sen que iso poida suponer
cesion da titularidade da competencia, pero precisa que cando un convenio instrumente
unha subvencidon deberd de cumprir co previsto na normativa estatal e autonémica de
subvencions.

Cuarto. O Decreto 74/2018, do 5 de xullo, polo que se establece a estrutura organica da
Vicepresidencia e Conselleria de Presidencia, Administraciéns Publicas e Xustiza, configura
esta como o departamento da Xunta de Galicia ao cal lle corresponde a elaboracion,
proposta e execucion da politica do goberno en materia de administracion local, emerxencias
e interior, entre outras.

As competencias en materia de Administracion Local estan atribuidas & Direccidén Xeral de
Administracion Local e a este centro directivo correspondelle, en particular, o fomento das
linas de colaboracion coas entidades locais galegas no referente & convocatoria e execucion
das subvencidns a elas destinadas.

Quinto. O artigo 109 da LALGA e o artigo 36 da Lei 7/1985, de 2 de abril, reguladora das
bases do réxime local, encoméndanlle as Deputacions Provinciais a coordinacion dos servizos
municipais entre si, para garantir a prestacién integral e adecuada dos servizos publicos en
todo o territorio da provincia. Igualmente atriblelles a prestacion de asistencia e cooperacion
xuridica, econdmica e técnica aos municipios, particularmente aos que tefien menor
capacidade econdmica e de xestion.

Sexto.- O artigo 80 da LALGA, regula que o municipio, para a xestion dos seus intereses e
no ambito das slas competencias, podera promover toda clase de actividades e prestar
todos os servizos publicos que contriblan a satisfacer as necesidades e aspiracions da
comunidade de vecifios, entre os que se atopan a seguridade en lugares publicos e a
proteccion civil e extincion de incendios, polo que tefien necesidade de contar con medios
para facer fronte as slias competencias en materia de proteccion civil e emerxencias.

Sétimo. Por outra banda, o artigo 25 da Lei 8/2009, do 22 de decembro, pola que se regula o
aproveitamento edlico en Galicia e se crean o canon edlico e o Fondo de Compensacién
Ambiental, establece que as actuacidns as que se destinara a parte do fondo que non estiver
destinada as entidades cuxo termo municipal se atope dentro da poligonal de delimitaciéon dun
parque edlico ou resulten afectadas polas correspondentes instalaciéns de conexion, teran que
estar dirixidas & proteccion do ambiente, incluidas aquelas que tefian por obxecto a prevencion,
extincion e xestion de situacidons de sinistro ou risco. Nesta categoria encadrase o
funcionamento dun Grupo municipal de atencion as emerxencias.

Oitavo. O Concello do Grove expuxo a necesidade de manter un Grupo municipal de atencién
a emerxencias propio que responda as singularidades deste concello.

Asi, a situacion xeografica da peninsula do Grove, cun Unico acceso ao territorio continental,
causa que os servizos de emerxencias provenientes de fora do concello tefian un elevado
tempo de resposta para actuacions neste.

Ademais, o Concello do Grove conta con 15 quildmetros de costa e 36 areais aptos para o
bafio, o que fai que a Unica Unidade Maritima de Salvamento e Rescate tefia que dar servizo os
365 dias do ano durante 24 horas ao dia, apoiando incluso ao Centro de Coordinacién de

Salvamento Maritimo de Fisterra e prestando na tempada estival un servizo especifico nas
praias de bandeira azul, coas que conta o Concello do Grove.

A poboacion do concello experimenta un gran crecemento demografico estacional derivado da
sua condicion de concello turistico e do seu extenso litoral e do niUmero de praias, de tal xeito
gue as persoas con residencia temporal, turistas e transelntes multiplican por cinco o nimero
de vecifios da localidade durante os meses de veran e durante a celebracion de eventos
puntuais, como a Festa do Marisco.

Non podemos esquecer a existencia de importantes empresas do sector conserveiro, de
transformacién de produtos do mar e dunha relevante actividade industrial do sector primario,
como € a pesca e a acuicultura, que constitlen o soporte da sia economia, dan traballo &
poboacién residente e do seu contorno, e utilizan equipamentos tales como unha importante
flota de embarcacions.

Finalmente, compre sinalar a enorme riqueza ambiental do Concello do Grove que conta con
importantes recursos naturais, maritimos e terrestres, determinantes da inclusiéon de areas do
seu territorio en regulamentacions protectoras de rango internacional.

Este conxunto de condiciéns singulares e excepcionais que concorren no Concello do Grove,
tanto no que respecta as sUas necesidades de proteccion dos recursos naturais e ambientais
como a dificultade para preservalas cos servizos supramunicipais, debido ao seu emprazamento
e distancia das sedes de tales servizos, fan preciso contar cun servizo de emerxencias localizado
no propio concello do Grove que permita dar unha resposta axeitada e inmediata en caso de
demandas urxentes.

O mantemento dun marco orzamentario estable limita as posibilidades do concello do Grove
para afrontar en solitario os compromisos econdmicos que o mantemento do Grupo
municipal de atencidn a emerxencias, que constitie o obxecto de subvencion, representan
para a facenda municipal.

A conxuntura descrita e o obxectivo da actuacion asi como a existencia de crédito axeitado e
suficiente para a sua aplicacidon eficaz na eliminacién das carencias no servizo municipal
sobre 0 que se actuard a través do convenio que se pretende subscribir, unido ao
cumprimento dos obxectivos do Fondo de Compensacion Ambiental, acreditan a existencia
de razdns de interese publico que xustifican o recurso ao procedemento excepcional de
concesion directa dunha subvencion a favor do Concello do Grove.

Noveno. Conforme co establecido no artigo 26.2° da Lei 9/2007, do 13 de xufio, de
subvencidns de Galicia, faise constar que neste convenio non son de aplicacién os principios
de publicidade e concorrencia publica, xa que o obxecto do convenio é atender as
circunstancias especificas do Concello de Grove, no que se fai preciso que o concello conte
cun Grupo municipal de atencidon a emerxencias, como parte necesaria para o0
desenvolvemento das funciéns que ten encomendadas, de forma que se preste un mellor
servizo a vecinanza.

Décimo. O Concello cumpre cos requisitos para obter a condicion de beneficiario da
subvencidon de acordo co disposto no artigo 10 da Lei 9/2007, do 13 de xufo, de
subvenciéns de Galicia.

Décimo primeiro. En base a todo o anterior, co fin de materializar a cooperaciéon antes
descrita e estimando que concorren as circunstancias que asi o aconsellan, a Vicepresidencia
e Conselleria de Presidencia Administracidéns Publicas e Xustiza, a Deputacidon Provincial de
Pontevedra e o Concello do Grove acordan subscribir o presente convenio de colaboracién
segundo as seguintes

CLAUSULAS

Primeira. Obxecto.

1. O obxecto do presente convenio é fixar as lifias de cooperacién entre a Vicepresidencia e
Conselleria de Presidencia, Administracions Publicas e Xustiza, a Deputacion Provincial de
Pontevedra e o Concello do Grove para o mantemento dun Grupo municipal de atencién
a emerxencias.

O presente convenio baséase no principio xeral de colaboracién interadministrativa, para
a efectividade da coordinacion e eficacia administrativa, que se concreta en:

- Posibilitar a prestacién dun servizo publico de forma eficaz e eficiente.

- Garantir o acceso dos vecifios a uns servizos publicos de calidade mediante unha
oferta de recursos suficiente e equilibrada

- Dar resposta as necesidades do elevado incremento estacional de poboacion
mediante unha axeitada planificacion previa

- Valorizar os recursos dispoiiibles

2. O grupo estara composto por 13 efectivos, cun custo estimado para 6 meses de CENTO
TRINTA E DOUS MIL SETECENTOS NOVENTA E CATRO EUROS CON SESENTA E TRES
CENTIMOS (132.794,63 €), segundo o0 orzamento que se xunta como anexo a este
convenio e do cal forma parte.

3. O Grupo municipal de atenciéon a emerxencias do Concello do Grove desenvolvera, entre
outras, as seguintes funcions:

a) Salvamento e asistencia en praias e o recate na mar.

b) A vixilancia e extincién de incendios forestais, urbanos, industriais e no mobiliario
urbano.

c) A conservacién do medio ambiente, a proteccidn da natureza e a defensa
forestal.

d) A seguridade en concentracions humanas con motivo de festas, feiras, probas
deportivas, actos culturais, musicais, etc.

e) Accidentes de circulacion.
f) Intervencidn en inundacidns e temporais.
g) Saneamentos e apontoamentos en edificaciéns danadas ou colapsadas

h) Atencion sanitaria de emerxencia e colaboracion no traslado urxente de feridos e
accidentados

i) Promover, organizar e participar en todo tipo de actividades e eventos
relacionados coa seguridade, proteccion civil e as emerxencias.

j) A informacidon sobre situaciéns de emerxencia, grave risco, catastrofe ou
calamidade publica.

k) Recollida de animais abandonados e perigosos
[) O control e loita contra a Vespa velutina.

m) Calquera outra relacionada coa proteccidon das persoas, os seus bens e o medio
ambiente en caso de necesidade, emerxencia, catastrofe ou calamidade publica.

Segunda. Obrigas de financiamento da Vicepresidencia e Conselleria de
Presidencia, Administracions Publicas e Xustiza, da Deputacion Provincial de
Pontevedra e do Concello do Grove.

Para o financiamento do mantemento do Grupo municipal de atencidn a emerxencias, que
constite o obxecto deste convenio de colaboracién, cada unha das partes achegara os
importes maximos e porcentaxes de financiamento sobre o custo final do proxecto
subvencionado que se indican no cadro inserido a continuacion, con cargo as respectivas
aplicacions orzamentarias:

. APLICACION ORZA- = ACHEGA MAXI-
ADMINISTRACION PARTICIPANTE e o T PORCENTAXE

Vicepresidencia e Conselleria de Pre-
sidencia, AAPP e Xustiza Direccién 05.23.141A.461.1 33.343,32 25,11%
Xeral de Administracion Local

Deputacion Provincial de Pontevedra 18/923.1360.462.05 41.669,78 31,38%
135.131.00 o

Concello do Grove 135.160.00 57.781,53 43,51%

Total 132.794,63 100,00%

Os gastos de material e mantemento do servizo correran integramente por conta do
concello do Grove.

Terceira. Gastos subvencionables

Ao abeiro deste convenio financiaranse os gastos de persoal nos que incorra o Concello do
Grove para o mantemento dun Grupo municipal de atencién as emerxencias realizados entre
o 1 xaneiro e o 30 de xufio de 2018, polo tanto incliense aqueles gastos que se tefan
efectuado con anterioridade & sinatura do convenio, sempre que se trate de gastos
correspondentes ao actual exercicio econdmico.

No caso de que o gasto realizado tefia un custo inferior ao inicialmente orzado e sempre que
isto non supofia unha execucion deficiente das actuaciéns subvencionadas, a contia da
subvencion reducirase proporcionalmente, manténdose constante a porcentaxe que a axuda
de cada administracion participante representa sobre o custo final da actividade, de
conformidade co cadro inserido na clausula segunda.

Con caracter xeral, considerarase gasto realizado cando se tefa contabilizado o
recofiecemento da obriga polo érgano competente da entidade local.

O Grupo dependera xuridicamente do Concello do Grove, que é a entidade contratante, e en
ningun caso o seu persoal tera vinculo laboral nin doutro xénero coa Xunta de Galicia ou coa
Deputacion Provincial de Pontevedra.

Cuarta. Obrigas especificas do Concello do Grove

Ademais das establecidas con caracter xeral na Lei 9/2007, do 13 de xufo, de subvencidns
de Galicia e na sua normativa de desenvolvemento, son obrigas do Concello do Grove:

1. Destinar os fondos que perciba ao obxecto concreto para o que se concede esta
subvencién, executar as actuaciéns que constitien o obxecto deste convenio e
cumprir todas as condicions e obrigas recollidas nel.

2. A xestion do Grupo municipal de atencidon a emerxencias, nos aspectos materiais,
técnicos ou de servizo, entre outros, incluida a coordinacién, direccion, organizacion e
funcionamento; entre outras:

a. A seleccién do persoal adscrito ao grupo.

b. Asumir a adscricidn organica e funcional do persoal deste grupo.
c. Coordinar o grupo.
d

Aboar mensualmente as ndminas e demais custos derivados da contratacion do
persoal.

e. Tramitacion administrativa, instalacion, reparacion e mantemento de
infraestruturas e instalacions do grupo.

3. Xustificar ante a Xunta de Galicia e a Deputacion Provincial de Pontevedra o
cumprimento da finalidade da subvencién, a realizacién da actividade ou adopcién do
comportamento que fundamentou a sta concesion e o seu custo real, no tempo e na
forma establecidos neste convenio e na normativa de subvencidons que sexa de
aplicacion.

4. Proceder ao reintegro, total ou parcial, das cantidades percibidas, se as houbese,
xunto cos xuros de demora correspondentes, segundo o procedemento establecido
no artigo 38 da Lei de subvencions de Galicia, nos seguintes supostos:

a. Incumprimento das condicidns establecidas para a concesion da subvencion.

b. Incumprimento da obriga de xustificar o pagamento efectivo nos termos
establecidos na clausula oitava deste convenio, de ser o caso.

c. Reintegrarase o exceso de financiamento publico polo importe pagado que
exceda da cantidade resultante de aplicar ao gasto xustificado a porcentaxe de
subvencién correspondente recollida na cladusula segunda, nos termos do artigo
21 do Decreto 11/2009, do 8 de xaneiro.

d. Nos suposto de que se produza exceso das subvenciéns percibidas de distintas
entidades publicas respecto do custo do proxecto ou actividade, nos termos do
artigo 23 do Decreto 11/2009, do 8 de xaneiro.

e. Incumprimento das obrigas establecidas no artigo 11 e 15 da Lei 9/2007, do 13
de xuino, de subvenciéns de Galicia.

f. Nos demais supostos de aplicacién, nomeadamente os establecidos no artigo 33
da Lei 9/2007, do 13 de xufo.

5. Seleccionar o persoal adscrito ao grupo municipal de atencidon a emerxencias de
conformidade coa normativa de seleccién do persoal ao servizo das administracions
publicas, especialmente a normativa de aplicacion no ambito local ou, en todo caso,
baixo os principios de igualdade, mérito e capacidade; sera o concello contratante o
responsable directo das consecuencias que dos incumprimentos puidesen derivar.

6. Consentir expresamente a inclusion dos datos relevantes deste convenio nos rexistros
publicos que proceda, conforme coa disposicion adicional do Decreto 132/2006, do
27 de xullo, polo que se regulan os rexistros publicos creados nos artigos 44 e 45 da
Lei 7/2005, do 29 de decembro, dos orzamentos xerais da comunidade autonoma

para o exercicio 2006 e artigo 16 da Lei 9/2007, do 13 de xufio, de subvencidns de
Galicia.

7. Prestar a colaboracion e facilitar canta documentacion lle sexa requirida, no exercicio
das funcions de control que lle corresponden & Intervencion Xeral da Comunidade
Auténoma, ao Consello de Contas e ao Tribunal de Contas, asi como o sometemento
as actuacions de supervision e control previstas na Lei 9/2007, do 13 de xufo, de
subvencidns de Galicia, asi como as xerais derivadas da aplicacion da normativa de
axudas e subvencions.

Quinta. Medios persoais e materiais.

O Concello do Grove sinalard en documento anexo ao presente convenio, logo da sUa
sinatura, os medios persoais e materiais que dedicara a realizacion das actividades materiais,
técnicas ou de servizos que constitlien o obxecto deste convenio.

Sexta. Conta xustificativa

1. O pagamento das achegas econdmicas da Xunta de Galicia e da Deputacién Provincial de
Pontevedra realizarase unha vez xustificadas as actuacions obxecto do convenio, logo da
presentacion por parte do concello da seguinte documentacion acreditativa da execucion
do proxecto subvencionado:

1. Certificacion da intervencidn municipal na que se faga constar a toma de razon en
contabilidade do gasto realizado e o cumprimento da finalidade para a cal foi
concedida a subvencion.

2. Certificacion expedida polo secretario/a do concello, co visto e prace do alcalde,
relativa @ aprobacién polo 6rgano competente da conta xustificativa da subvencién
en que se faga constar, como minimo, de forma detallada:

1. O cumprimento da finalidade da subvencion.

2. Os distintos conceptos e contias correspondentes aos gastos totais soportados
pola entidade beneficiaria imputables & actuacion subvencionada coa seguinte
relacion: identificacion do/a acredor/a, numero de factura ou documento
equivalente, importe, data de emisién e data de reconecemento da obriga ou
data de pagamento, segundo proceda.

3. Unha relacién detallada doutros ingresos ou subvencions que financiasen a
actividade subvencionada con indicacién do importe e a sla procedencia.

3. Certificacion emitida pola secretaria do concello na que se faga constar que na
contratacion do persoal integrante do Grupo municipal de atencidon a emerxencias
seguironse os procedementos establecidos na normativa de aplicaciéon ao persoal ao
servizo das administracions publicas ou, de ser o caso, con pleno respecto aos
principios de igualdade, mérito e capacidade.

4. Declaracion responsable asinada pola persoa representante da entidade local referida
a:

a. A obtencidn doutras subvencidns, axudas ou recursos que financien as
mesmas actividades obxecto do convenio.

b. Que a entidade local non estd incursa en ningunha das prohibicidons
establecidas no artigo 10, niUmeros 2 e 3, da Lei 9/2007, do 13 de xuio, de
subvencidons de Galicia, para obter a condicibn de beneficiario dunha

subvencion.

Para os efectos do previsto no artigo 11.e), 31.7 e concordantes da Lei de
subvencions de Galicia, esta declaracion serd documento suficiente para acreditar
que o Concello do Grove se atopa ao corrente das suas obrigas tributarias e fronte a
Seguridade Social e que non ten pendente de pagamento ningunha outra débeda coa
administracion publica da Comunidade Autonoma e que non é debedor por resolucion
de procedemento de reintegro.

2. Todos os documentos relacionados na alinea 1 desta clausula deberan presentarse
asinados electronicamente pola persoa que os emita.

3. A vista da documentacion xustificativa, a Direccién Xeral de Administracion Local da
Vicepresidencia e Conselleria de Presidencia, Administracions Publicas e Xustiza e a
Deputacion Provincial de Pontevedra expediran, de ser o caso, respectivas certificacions
acreditativas do cumprimento polo concello beneficiario, e dentro dos prazos
establecidos, dos requisitos esixidos neste convenio para proceder ao pagamento da
subvencién na contia que corresponda, segundo as porcentaxes e ata o importe maximo
establecidos na clausula segunda.

4. O concello terd de prazo para presentar a documentacion xustificativa da subvencion ata
0 31 de outubro de 2018.

Sétima. Perda do dereito ao cobramento da subvencion

Producirase a perda do dereito do Concello do Grove ao cobramento total ou parcial da
subvencidon no suposto de falta de xustificacidon ou concorrencia dalgunha das causas
previstas no artigo 33 da Lei de subvencions de Galicia e demais lexislacion aplicable.

Sen prexuizo de calquera outra causa que derive da normativa aplicable, constitien en todo
caso unha causa de perda do dereito ao cobramento da subvencidn as seguintes:

a) Non presentar toda a documentacion xustificativa en tempo e forma, de conformidade co
previsto na clausula sexta deste convenio.

b) Incumprimento das condicidns establecidas para a concesiébn da subvencién. Sen
prexuizo doutros supostos, considerarase incumprimento das condicions establecidas
para a concesion as seguintes:

— Non executar o proxecto que fundamenta a concesion da subvencidn, que é o
mantemento dun Grupo municipal de atencion a emerxencias. En todo caso,
entenderase que non se executou o0 proxecto completo cando se xustifiquen
gastos por importe inferior ao 60% sobre 0 orzamento inicial.

— Non acreditar na forma establecida na cldusula sexta que na contratacion do
persoal integrante do Grupo municipal de atencidon a emerxencias se seguiron 0s
procedementos establecidos na normativa de aplicacién ao persoal ao servizo das
administracions publicas con pleno respecto aos principios de igualdade, mérito e
capacidade.

— O incumprimento da obriga de acreditar a execucion do proxecto subvencionado
antes da finalizacion do prazo de xustificacién, nos termos establecidos na
cldusula sexta.

Oitava. Efectividade dos pagamentos

Para os efectos do artigo 29.2 da Lei de subvencidons de Galicia, considerarase gasto
realizado cando se tefia contabilizado o recofiecemento da obriga polo 6rgano competente
da entidade local.

O concello beneficiario estd obrigado a acreditar documentalmente a efectividade dos
pagamentos dos gastos correspondentes & actuacién subvencionada, incorporados na
relacion indicada na clausula sexta, letra b).2, no prazo maximo de sesenta dias naturais
contados a partir da data do ingreso na conta bancaria do Concello do aboamento da
subvencién concedida.

A efectividade dos pagamentos acreditarase mediante a presentacion dos seguintes
documentos:

1. Os gastos acreditanse mediante a presentacion de ndminas e TC2.
2. Os pagamentos acreditanse mediante a presentacion da seguinte documentacion:

— O pagamento de ndminas mediante xustificante da transferencia bancaria a
conta do perceptor.

— O pagamento das cotas da seguridade social, mediante a presentacion dos
TC2 e o recibo de cargo en conta emitido pola entidade bancaria a través da
cal se realice 0 pagamento.

— Documentacion xustificativa do ingreso na Axencia Tributaria das retenciéns e
ingresos a conta do I.R.P.F., nos supostos en que este sexa subvencionable.

Os xustificantes de transferencias bancarias estaran debidamente identificados e
selados pola entidade bancaria e asinados pola persoa representante da entidade
beneficiaria.

Para o cdmputo do prazo dos sesenta dias naturais, o Concello presentara un certificado da
intervencién municipal, asinado electronicamente, en que se faga constar a data de ingreso
na conta bancaria do concello do aboamento da subvencién.

Novena. Reintegros
Procedera o reintegro parcial ou total da subvencion nos seguintes supostos:

a) Nos casos previstos no artigo 33 da Lei 9/2007, do 13 de xufo, de subvencions de
Galicia e concordantes do Decreto 11/2009 do 8 de xaneiro.

b) No caso de producirse o incumprimento das obrigas do beneficiario da subvencion
recollidas na clausula cuarta deste convenio ou calquera outra das sinaladas no artigo
119 da Lei de subvenciéns de Galicia e demais lexislacion aplicable, o concello
comprométese a reintegrar as cantidades percibidas, se as houbese, xunto cos xuros
de demora que deba aquel, segundo o procedemento establecido no titulo II do
mesmo texto legal.

c) Procedera o reintegro proporcional se o custo efectivo final do proxecto resulta
inferior ao orzado. O eventual exceso de financiamento publico calcularase tomando
como referencia a proporcion que a achega debe alcanzar respecto do custo total, de
conformidade co previsto na clausula segunda deste convenio.

d) O incumprimento da obriga de xustificar a efectividade dos pagamentos nos termos
establecidos na clausula oitava constitie causa de reintegro das cantidades
percibidas xunto cos xuros de demora correspondentes.



XUNTH ILMO. CONCELLO DE

DE GALICIA O Growe DEPUTACION

¢ PONTEVEDRA

B35

e) Igualmente, de conformidade co disposto no artigo 17.3 da Lei 9/2007, do 13 de
xufo, procedera o reintegro do exceso percibido no suposto de que o importe da
axuda, illada ou en concorrencia con subvencidns ou axudas, ingresos ou recursos,
supere o custo da actividade subvencionada.

De resolverse o convenio, a Vicepresidencia e Conselleria de Presidencia, Administracions
Publicas e Xustiza e a Deputacion Provincial de Pontevedra poderan esixir o reintegro das
cantidades achegadas, de ser o caso.

Décima. Compatibilidade con outras subvencions

A achega econdmica prevista no presente instrumento sera compatible con outras
subvencidns, ingresos ou recursos para a mesma finalidade, procedentes de calquera
Administracion ou entes publicos ou privados, nacionais, da Unidn Europea ou e organismos
internacionais.

Porén, o importe da subvencién en ningln caso podera ser de tal contia que, illadamente ou
en concorrencia con outras subvencions, axudas, ingresos ou recursos, supere o custo da
obra ou equipamento subvencionados.

Décimo primeira. Facultades de inspeccion

A Vicepresidencia e Conselleria de Presidencia, Administracions Publicas e Xustiza e a
Deputacidon Provincial de Pontevedra, a través dos seus respectivos servizos técnicos,
resérvanse a facultade de realizar as inspeccions e comprobacidns que consideren necesarias
co fin de asegurar o cumprimento das normas e requisitos cos que se concede esta axuda.

Décimo segunda. A comision de seguimento

1. Para facilitar o seguimento, cumprimento e a coordinacidon do convenio, constituirase
unha comision de seguimento, integrada por:
- Dous representantes da Deputacion Provincial de Pontevedra
- Dous representantes do Concello do Grove
- Dous representantes da Direccion Xeral de Administracion Local

2. A comision rexerase polo establecido na Lei 40/2015, de 1 de outubro, de Réxime
xuridico do Sector Publico. Estara presidida por quen acorden os membros da Comisién
por maioria simple e actuara como secretario quen se designe da mesma forma.

3. A comisidn podera ditar as stas propias normas de funcionamento, debendo reunirse cando
asi o solicite algunha das partes. As suas funcions seran:

— Seguimento da xestion do servizo.

— Interpretacion do convenio

— Intervencidn previa a resolucidon por incumprimento.

— Proposta, de ser o caso, de addendas

— Resolver cantas dubidas se lle presenten polos membros integrantes.
— Calquera outras relacionadas co desenvolvemento deste convenio

Décimo terceira. Causas de resolucion

O presente convenio resolverase:

a) Por denuncia unilateral con preaviso de dous meses ou por mutuo acordo.
b) Por incumprimento total ou parcial dalgunha das estipulacions que o regulan.
c) Polo vencemento do prazo de vixencia.
d) Polo transcurso do tempo fixado sen que se execute e/ou xustifique a realizacion do
obxecto da subvencidn nos termos establecidos neste convenio.
e) Por decision xudicial declaratoria da nulidade do convenio
Décimo cuarta. Vixencia do convenio
Sen prexuizo do establecido na clausula terceira, o presente convenio entrara en vigor o dia
da sua sinatura e estendera a sua vixencia ata o 31 de outubro de 2018.
Décimo quinta. Natureza do convenio
O presente convenio ten natureza administrativa e as discrepancias que xurdan pola sta
aplicacion seran resoltas, logo de informe ou proposta da comisién de seguimento, pola
Vicepresidencia e Conselleria de Presidencia, Administracions Publicas e Xustiza, quedando
as partes suxeitas 4@ xurisdicion contencioso-administrativa para a resolucién de calquera
conflito que puidese xurdir na sua aplicacion.
Décimo sexta. Normativa aplicable
En todo o non previsto expresamente polo presente convenio estarase ao disposto na Lei
9/2007, do 13 de xufio, de subvencions de Galicia, no Decreto 11/2009, do 8 de xaneiro,
polo que se aproba o Regulamento da Lei de Subvenciéns e no Decreto 193/2011, do 6 de
outubro, polo que se regulan especialidades nas subvencidns as entidades locais galegas e
demais normativa de aplicacion.
En proba de conformidade co expresado neste convenio, asinase polas partes
comparecentes, por triplicado exemplar e para un sé efecto, non lugar e data que se sinalan
no encabezamento.
O delegado territorial da Xunta de A presidenta da Deputacion

Galicia en Pontevedra Provincial de Pontevedra

José Manuel Cores Touris Maria del Carmen Silva Rego José Antonio Cacabelos Rico

O alcalde do Concello do Grove

Concello do Grove: gastos de persoal do Grupo municipal de atencion a emerxencias

Xaneiro-xuio 2018

NOMINA | xaneiro208 | NOMINA
POSTO DETRABALLO PRORRATA
SOLDO PAGAEXTRA SOLDO
CAPATAZ 1 1.161,50 199,79 1.161,5
CAPATAZ2 1.161,50 199,79 1.161,5
CAPATAZ3 1.161,50 199,79 1.161,5
OPERARIO 1 1.060,50 182,67 1.060,5

